OUTRO

Am Schluß will ich noch im Name vun alle Straußbuwe dankeschön san

Denn ohne die Unnerstützung vun manche Leit wäre mer arm dran:

Zuerst emol beim Schleckerbär dem Gute Mann

Uff den ma sich immer verlosse kann;

Als nächstes beim Seibert, Margot der gut Fra'

Unn ah bei de Wertsleit vum Sportheim will ich dankeschön sah.

Natürlich vergess ich ah nett unser Gastknibbler unn Rotschläggewwer

Ich trink uff eier Wohl unn uff das vun eirer Lewwer.

Jetzt komm ich nommo zu unserm Strauß

Der hängt so scheen drauß am Ecke raus.

Im Wald hat er als Baam gestann

Bis mer ne zum Kerwestrauß befördert hann.

Das war allerdings schon vor zwä Johr

Denn der Baam is in de letschte Woche nommo nei gebor.

Nun hängt er widder dort drauß,

ich hoff Du kannst mich here, Du Recycling-Strauß.

Die Sonne bescheine dich

Der Wind rüttle dich

Die Schüler dun no der schmeiße

Die Vechel uff Dich scheiße

De Schnee deckt Dich zu

Dann haschte endlich dei Ruh!

Mer mache jetzt glei weider do drin im Saal

Bei de 3 Erschte is nadeerlich Straußbuwewahl

Die Musiker do hann uns heit super begleit

Bedenke die metem große Applaus ihr Leit.

Ihr Musiker dun nochmol eier Instrumente quäle

Unn eich zum Abschluß eier Lieblingslied speele.

